
TJUOVO 
GIELLATÅGÅJN!

Pitesamiska



Luhkit tjåhken!
•	 Máná giella ienabut åvvdåna gu lä iehtjádij tjåhken.
•	 Bája mánáv maŋen årrot gu låhkåbihtit tjåhken.
•	 Gulldale máná bágojt ja jienajt.
•	 Giehtja gu mánná sjvahtjá. 
•	 Bája mánáv mierredit man spájjta gallgabihtit låhkåt.

Välljit girjev!
•	 Välljit girjijt majt mánná tuhttjija lä suahttasa ja 

ma gessi.
•	 Girje ie ådtjo ilá låssåda årrot.
•	 Ánode viehkev bibliotiehkan jus tuhttji lä låssåt 

girjev välljit.
•	 Bibliotiehkajn máhtá girjijt máksodak lådnot.

Låhkåt ja gähttjat girjijda aktan mánáj máhttá gåbbátjak suoh-
tas ja mårret årrot. Dat lierada mánáv buorebut. Gu låhkåbihtit 
ja ságastihpit dan birra mij sjaddá girjijn dä máná miella åvv-
dåna. Mánná aj lierrá tjårrgå usjudallat ja iehtjádij ságastit.

1

2

3 Murijdahte låhkåmbåddåv!
•	 Ane fiert biejven låhkåmbåddåv.
•	 Giehtja gåvåjda ja lågå tiekstav.
•	 Vuosede fiert blárev girjen ja ságaste dan 

birra mij mánáv giessá.
•	 Tjåhkkåhe lahkalågoj vaj máhtte- 

bihtit duahttat ja vuäjdnet mubbe mubbev.
•	 Tjåhkkåhe sajen gunne ij akktak ráfeduhte.
•	 Ij lä dárrbo låhkåt gájk girjev.



”Hållåmlågå” ja giehtja gåvåjda!
•	 Giehto ietjat bágojgum mav sjaddá girjen.
•	 Ane umas gielajt.
•	 Daga jienajt ja sjvatja.
•	 Vuosede gåvåjt.
•	 Ságaste gåvåj birra.

Luhkit, lävvlut ja gehttut 
máná gájk gielajn! 
•	 Máná lerri ienap bágojt jus låhká 

girjijt, gehttu ja lävvlu dajda.
•	 Smávva máná mähtti ienap gielajt 

lierrat sämmi ájgen. Idnit gájk 
ietjade gielajt!

Gehttut tjåhken! 
•	 Bája mánáv maŋen årrot ja gähttot gu låhkåbihtit. Mánná máhttá dävvdet 

bágojt ja mållánagajt jala gatjalvasajt svärrut. Åvvdåmärrkan: ”Mav dån jáhká 
sjaddá maŋŋel? Manen nåvt hålåj?”

•	 Hålå vistik mav mánná hållá. Åvvdåmärrkan: ”Nåvt lä. Bärdna sjaddaj håjen”
•	 Gu lihpit girjev mådde bále låhkåm kanu mánná máhttá gähttot mij sjaddá 

gu gähttjabihtit gåvåjda.
 

Tjuovo Giellatågåjn! 
Mánnágirjij máhtá mánáv viehkedit åvdedit
•	 giellaskenimav
•	 báhkovuorkáv
•	 grammatijkav
•	 jiednadimev

Ánode bibliotiehkajn 

rärijt girjij birra majt 

máhtá låhkåt aktan 

ietjat mánájn!

Giellatågå vaddá rärijt ja åjjvådasajt iejgádijda ja iehtjádijda 
mánáj lihkusin gukkte mánáj hållåm- ja giellaåvvdånibme 
máhttá luggŋiduvvut. Giellatågå ginuga umas stasjuvnajda 
gunne máná mähtti åvdedit umas usijt ietjase gielajn. Muh-
tema verrtiji báhtset guhkebut särra stasjuvdnaj, iehtjáda jis 
fielasti spájtabut. Gájk divna mähtti Giellatågåjn mannat!

Giellatågå lä akktasatjbarrgo bibliotiehkaj, logopedija, mán-
náhällsosujto gaskan Stockhålbmåregiuvnan. Logopieda 
Elvira Ashby ja Linnea Anderberg läba tiekstav dahkam 
akktasatjbargon Regiuvdnabibliotiehkajn Stockhålmån.

